
sasursaTo teqnologia 

 

zogierTi biologiurad aqtiuri nivTierebebis 

gansazRvra wyavSi 

 
ეკატერინე კახნიაშვილი 
ტექნიკის მეცნიერებათა კანდიდატი, ასოცირებული პროფესორი, აკაკი წერეთლის 

სახელმწიფო უნივერსიტეტი, ქუთაისი, საქართველო 

 
 მცენარეული ნედლეული - წყავი ფართოდ გავრცელებული მცენარეა საქართველოში, რომელიც 

როგორც ლიტერატურული წყაროებიდანაა ცნობილი, გამოირჩევა კვებითი, სამკურნალო სასარგებ-
ლო თვისებებით. აღსანიშნავია წყავის ველურადმზარდი ფორმები, მათი ჯიშობრივი განსხვავებე-
ბით. მცენარის სასარგებლო თვისებების შესწავლა მნიშვნელოვანია კვების პროდუქტების წარმოე-
ბაში წყავის სხვადასხვა ნაწილების გამოყენების გამო. ამდენად, სტატიაში განხილულია წყავის 
სხვადასხვა ფორმების მორფოლოგიური თავისებურებები და ზოგიერთი ბიოლოგიურად აქტიური 
ნივთიერებების - ასკორბინის მჟავა, მიკროელემენტების შემცველობა. 

 

მცენარეული ნედლეული და მისგან წარმოებული პროდუქცია ყოველთვის გამოირ-

ჩეოდა ადამიანისათვის კეთილხარისხიანობით, შეთვისებადობით, რასაც განაპირობებს 

მისი მრავალფეროვანი ქიმიური (ნახშირწყლები - შაქარი, სახამებელი, გლუკოზა, პექტი-

ნოვანი ნივთიერებები, ცხიმები, ცილები, ორგანული მჟავები, ვიტამინები, ფერმენტები, 

მინერალური მარილები, არომატული და სხვა ნივთიერებები) შემადგენლობა. განსაკუთ-

რებით აღსანიშნავია ველურადმზარდი მცენარეული ნედლული, რომლითაც ასე მდიდა-

რია საქართველოს ბუნება. [1,5] 

ასეთ ბიოლოგიურად აქტიური ნივთიერებებით მდიდარ მცენარეულ ნედლეულს 

წარმოადგენს საქართველოში ფართოდ გავრცელებული როგორც კულტურული, ისე ვე-

ლურადმზარდი მცენარეული ნედლეული - წყავი.  

წყავის (Laurocerasus) ჯიში მიეკუთვნება ვარდისებრთა ოჯახს, რომელიც შეიცავს და-

ახლოებით 25 სახეობას. საქართველოში სამრეწველო სახით არ გვხვდება, ფართოდაა გავ-

რცელებული დასავლეთში, კერძოდ, აფხაზეთსა და სამეგრელოში. შერჩეული იქნა ჩვეუ-

ლებრივი წყავი როგორც ველური სახით, ისე კულტურული ფორმით გავრცელებული. 

ჩვეულებრივი წყავი მარადმწვანე ხეა, 12 მეტრის სიმაღლით, გლუვი ტოტებით; 

ფოთლები დიდი ზომისაა, მოგრძო, ოვალური, წაწვეტებული, მუქი მწვანე ფერით; ყვავი-

ლები ერთად შეკრულია სწორადმდგომ მტევნად, თეთრი ფერისაა; კურკა გლუვია, მრგვა-

ლი ფორმის, შიგნით მოთავსებული მწარე ნუშის ძლიერი სურნელის გულით; ყვავილობს 

გაზაფხულზე, ახასიათებს ცრუყვავილები; ნაყოფი წვრილიდან მსხვილამდე, მოვარდის-

ფრო თეთრიდან შავი ფერის კანით. [3,4] 

გამოყენებულ იქნა ჩვეულებრივი წყავის შავნაყოფა, წითელნაყოფა და მოვარდისფრო 

ნაყოფები. 

შავნაყოფა წყავი (4,89გრ) დიდი ზომის მრგვალი ფორმისაა, თხელი შავი ფერის კა-

ნით, რბილობი მოლურჯო-თეთრი, იგი შედარებით ნაკლებ წვნიანია სხვა სახეობებთან შე-

დარებით, მომსუყო, ტკბილი გემოთი, კურკა საშუალო ზომისაა, ადვილად სცილდება 

რბილობს, რბილობი შეიცავს: მშრალი ნივთიერება - 21,4%, ვიტამინი C – 30,7მგ.%, მთრიმ-

ლავი ნივთიერება - 351,8მგ.%, შაქარი - 14,4%, მწიფდება ივლისის ბოლოს. [2,3,4] 

წითელნაყოფა წყავი მსხვილი, მრგვალი ფორმის ნაყოფია, წითელი ფერის კანით, 

რბილობი შეიცავს: მშრალი ნივთიერება  - 23,1%, ვიტამინი C – 42,2მგ.%, მთრიმლავი ნივ-

თიერება - 410,3მგ.%, შაქრები - 17,6%. მწიფდება აგვისტოში. [5] 

მოვარდისფრო წყავი საშუალო ზომის, მრგვალი ფორმის ნაყოფია, ვარდისფერი კა-

ნით, მშრალი ნივთიერების შემცველობა უფრო ნაკლებია - 19,8%, ვიდრე წითელნაყოფაში, 

შესაბამისად, უფრო ნაკლებია ვიტამინი C, მთრიმლავი ნივთიერება, შაქრები. მწიფდება 

ივლისის მეორე ნახევარში. [2,4,5] 

წყავში განსაზღვრულ იქნა ძირითადი ბიოლოგიურად აქტიური ნივთიერებები - ას-

კორბინის მჟავა და მიკროელემენტები. ანალიზისთვის აღებულ იქნა როგორც კულტურუ-

ლად მზარდი, ასევე ველურადმზარდი მცენარეული ნედლეული 2კგ. მასით. 

ასკორბინის მჟავის განსაზღვრა - მოხდა მურის მეთოდით სეზონის განმავლობაში 

წყავის ველური და კულტურული ფორმების ნაყოფებში. მიღებული შედეგები მოცემულია 

ცხრილში 1. 

 

 

 

ასკორბინის მჟავის შემცველობა წყავის ნაყოფების სხვადასხვა ცენოპოპულაციებში 

ცხრილი 1 

თარიღი 
ნაყოფების სიმწიფის 

ხარისხი 

ცენოპოპულაცია 

ველური კულტურული 

10.06 მწვანე 57,3±1,7 27,6±1,1 

25.06 მწვანე 86,5±2,1 43,2±1,8 

10.07 
სიმწიფის საწყისი 

სტადია 
91,3±3,0 47,5±2,2 

25.07 ნახევრადმწიფე 94,7±3,7 75,6±2,9 

10.08 მწიფე 101,0±4,2 86,4±5,1 

25.08 მწიფე 102,9±4,1 91,3±4,7 

10.09 გადამწიფებული 80,6±3,9 65,1±3,6 

 

 

მიკროელემენტების განსაზღვრა - სპექტრალური მეთოდით მოხდა სიცოცხლისათვის 

აუცილებელი ელემენტების, ასევე ტოქსიკური ელემენტის შემცველობის დადგენა, რომე-

ლიც მოცემულია ცხრილში 2. 

 

მიკროელემენტების შემცველობა წყავის ნაყოფებში  

(% ნედლ მასაზე გადაანგარიშებით) 

ცხრილი 2 

მიკროელემენტები 
წყავი ნაყოფები 

ველური ფორმა კულტურული ფორმა 

მანგანუმი 0,2-მდე 0,2-მდე 

სპილენძი 0,02 0,015 

მოლიბდენი 0,0048 0,006 

თუთია 0,02 0,01 

კობალტი კვალის სახით კვალის სახით 

ტყვია 0,012 0,042 

საერთო ნაცრიანობა 3,01 2,87 

 

ამდენად, როგორც ცხრილებიდან ჩანს, წყავის ველურადმზარდი ფორმები გამოირ-

ჩევიან როგორც ასკორბინის მჟავის მეტი შემცველობით, განსაკუთრებით, ნაყოფის სრული 

სიმწიფის პერიოდში, ასევე, მიკროელემენტების შემცველობით, მათ შორის ტოქსიკური 

ელემენტების მცირე შემცველობით.  

Summary 

 

Wild-growing and cultural growing species of cherry-laurel raw material have been studied in the article. 

There has been determined as some ascorbic acid of the biologically active substances as the consistence 

of microelements.  

It has been researched that the wild-growing species of the cherry-laurel consist of ascorbic acid in more 

quantities, especially, in the full period of ripening. 

The wild-growing species of the cherry-laurel are determined according to the consistence of 

microelements and by a little amount of toxic elements as well. 

 

 

ОПРЕДЕЛЕНИЕ НЕКОТОРЫХ БИОЛОГИЧЕСКИ АКТИВНЫХ 

 ВЕЩЕСТВ  ЛАВРОВИШНИ 

 

Кахниашвили Екатерине 

Кандидат технических наук, ассоциированный профессор, Государственный Университет Акакия 

Церетели, Кутаиси, Грузия 

 
Резюме 

 

Изучены виды культурного и дикорастущего растительного сырья лавровишни. 

Определено содержание некоторых биологически активных веществ, аскорбиновой кислоты и 

микроэлементов. 

Установлено что, виды дикорастущей лавровишни содержат аскорбиновую кислоту в больших 

количествах, особенно в период полной зрелости плода. 

Виды дикорастущей лавровишни отличаются содержанием микроэлементов и в малых дозах 

токсических веществ. 

 

 


